
		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
ভুপাল এক গাল হাসিয়া বলে, যা যা বড়াই করিস নে ! এর মধ্যে কাজ শিখে গেছেন, পাকা কাজ চাই, বেশি হগুপ্ত চাই। তোর শালা ঢের দিন বাকি কাজ শিখতে ।
কাজ শিখিনি ? ঠিকমতে কাজ করছি না ? শিখেছিস তো শিখেছিস ! ঠিকমতো কাজ করছিস তো করছিস ! তাতে কী হয়েছে রে ব্যাটা ? সময় হবে, মর্জি হবে, তবে কাজ পাকবে।
সুর পালটাইয়া মুখ বাঁকাইয়া একজন মধ্যস্থ কর্তা ব্যক্তির হাবভাব নকল করিয়া ভূপাল বলে, তেড়ি-বেড়ি করিস নে বাবা, তেড়ি-বেড়ি করিস নে-দোহাই তোর। তবু তো খেটে খাচ্ছিস ? খেদিয়ে দিতে জবরদস্তি করিসনে বাবা, করিসনে-দোহাই তোর, আখেরে ভালো চাস তো চুপচাপ খেটে যা। গা থেকে পাঁকের গন্ধ যায়নি, কাজ শিখে গেছিস ।
শ্ৰীপতি হাসিয়া ফেলে। কাজ পাকা করার কথা বলিতে গেলে ঠিক এইভাবে এইরকম ভঙ্গি করিয়া এই কথাগুলিই শব্দকরবাবু তাকে বলিয়ছিল বটে।
তেমন বনিবনা না থাকিলেও জ্যোতির সঙ্গে বিবাদ বা বিচ্ছেদ হয় নাই। জ্যোতির অশ্লীল গল্প আজও কিছু কিছু শুনিতে হয়। তবে শুনিতে শুনিতে সে অভিভূত হইয়া পড়ে না বলিয়া, মাঝে মাঝে খাপছাড়া প্রশ্ন করে এবং খাপছাড়া ভাবে হাসিয়া ওঠে বলিয়া, তাকে গল্প শুনাইবার উৎসাহ জোতির ঝিমাইয়া আসিয়াছে।
আগে জ্যোতি ছিল বক্তা, শ্ৰীপতি ছিল নীরব শ্রোতা। আজকাল শ্ৰীপতি কখনও কখনও তার অভাব অভিযোগ রাগ দুঃখ আপশোশের কথা বলিতে আরম্ভ করিলে--একটি কলেজে পড়া মেয়ের সঙ্গে জ্যোতির পিরীত জমিয়া নোংরামির ক্লাইমেক্সে উঠিবার মুখে শ্ৰীপতির আপশোশ ফাটিয়া পড়িলে-কয়েক মিনিট তাকে চুপচাপ শ্ৰীপতির কথা শুনিয়া যাইতে হয় !
খানিকটা অভিভূত ও বিচলিত হইযাই শোনে। মনটা যে তার ধাক্কা খাইয়াছে, নড়িয়া উঠিয়াছে, খানিকক্ষণ শ্ৰীপতির কথা শুনিবার পর তার অস্থিরতা শুরু হইলেই সেটা বোঝা যায় ।
কত যে আন্তরিকতাব সঙ্গেই সে বলে, তুই বড়ো বোকা ভাই। ৩োর কোনোদিন কিছু হবে না। সংসারের চালচলন কিছুই বুঝিস নে তুই।
কি বুঝিনে ? কিছুই বুঝিস নে। কাজ কি তুই বাগিয়েছিস ? নিজের চেষ্টায় ? কাজ যারা বাগিয়ে দিয়েছে তাদের কাছে যা না বোকারাম হাদাবামা ! কাজ যাবা জুটিয়ে দিল, কাজটা তারা পাকা করে দিতে পারবে না ?
কথাটা যে শ্ৰীপতি ভাবে নাই তা নয়। কিন্তু মোহনকে কাজের বিষয় কিছু বলিতে সে বড়োই সংকোচ বোধ করে। ट शफडों श्। Vi মোহন জগদানন্দকে বলিয়া তাকে যে কারখানায ভর্কি ইবার সুযোগ দিয়াছে, কাজ করিয়া কাজ শিখিবার সামান্য মজুরি পাইয়াও সে যে মোহনেব বাড়িতে আশ্রয় পাওয়ার জুন - কদমকে নিয়মিত দু চার টাকা পাঠাইতে পারিতেছেএই তো যথেষ্ট করিয়াছে মোহন।
সাহায্য করিয়াছে। এক মুহূর্তের জন্য শ্ৰীপতি ভুলিতে পারে না যে মোহন তাকে অনুগ্রহ করে নাই, কাজটা তাকে ভিক্ষা হিসাবে জুট্রাইয়া দেয় নাই।
যতই দুঃস্থ হােক, নিচু জাতের লোক হােক, মোহনের সে গ্রামবাসী। উচুজাতের ওই পীতাম্বরের মতোই সেও তার প্ৰজা নয়, তার এক কাঠা জমির ধাবও সে কোনোদিন ধারে নাই।
শ্ৰীপতির স্পষ্ট মনে আছে তার প্রায় সমবয়সি পনেলো ষোলো বছরের মোহন একদিন লুকাইয়া তাদের বাড়ি আসিয়াছিল, বহুকালের পুরানো একটা তলোয়ারে ধার করিয়া দিবার জন্য তার বাবাকে অনুরোধ জানাইয়াছিল।
যেটুকু ধার ছিল তলোয়ারটায় সেটা আরও খানিকটা ভেঁাতা করিয়া দিয়া তলোয়ারটা শুধু ঝকঝকে করিয়া দিয়াছিল তার বুড়ো বাবা।
মোহন খুশি হইয়া পুরো একটা টাকা মজুরি দিতে চাহিলে তার বুড়ো বাবা ফোকলা মুখে হাসিয়া বলিয়াছিল, তোমার খেলনা বানিয়ে দিয়ে পয়সা নেব কি গো ! মোটেই পাবি না কে নিতে ।
গ্রামবাসী শত শত প্ৰজা আছে, খাতক আছে মোহনের। তারা একজন কেউ আবদার করিলে মোহন কি তাকে সাথে নিয়া কলিকাতা আসিতে রাজি হইত !
তারা দু জন গরিব কিন্তু প্ৰজা নয়, গ্রামবাসী। মোহন যথেষ্ট করিয়াছে, গরিব গ্রামবাসী হিসাবে আবার তাকে মজুরি বাড়াইবার ব্যবস্থা করিতে বলিলে অনুগ্রহ প্রার্থনা করা হইবে, ভিক্ষা চাওয়া হইবে।

		 এই পাতা শেষ সম্পাদিত হয়েছে ১০:৫৯টার সময়, ৩০ জুলাই ২০১৭ তারিখে।

